
				এই পাতাটির মুদ্রণ সংশোধন করা প্রয়োজন। 
মার
তোর চিঠিখালি পেয়ে খুব খুসি হলুম। এখানে এসে অবধি সহরে সহরে বক্তৃতা দিয়ে ছুটে ছুটে বেড়াচ্চি। দেশে চিঠিপত্র লেখার কারবার তুলে দিতে হয়েটে । এক হোটেল থেকে তার এক হোটেলে, এক সহর থেকে আর এক সহরে এই হচ্চে আমার জীবনযাত্র । যতদিন না দেশে ফিরি ততদিনের জন্যে
দেশ আমার কাছে একরকম লুপ্ত হয়ে গেছে। এদেশের ঝোড়ে হাওয়ায় আমার প্রাণ হুঁপিয়ে ওঠে– এক মুহূৰ্ত্ত এখানে থাকতে ইচ্ছে করে না । কিন্তু এদের কাছে আমার বলবার কথা আছে নইলে এখানে আমার আসা হতই না। আজকের দিনে পৃথিবীকে যদি সত্যের পথে জাগাতে হয়, তবে সে আমাদের দেশে হবে না। এরা এখনো বেঁচে আছে। এর আজ সত্যের বিরুদ্ধে লড়াই করঢ়ে সেইজন্যে এরাই সত্যের সঙ্গে সন্ধি করবে। আর আমরা চাকরী করব, ভিক্ষে করব, কুইনাইনের বড়ি গিলব আর পিলে বড় করে মরতে থাকব। অতএব যতই কষ্ট হোক এখানকার ক্ষেত্রে ঈশ্বর আমাকে জোর করে টেনে আনলেন শেষ বয়সে আমার জীবনের ফসল এইখানেই বুনে যেতে হবে। দেশের গণ্ডী আমার ঘুচে গেছে— সকল

